ԱՄՓՈՓԱԹԵՐԹ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ԵՎ ՄԱՍՆԱԳԻՏԱՑՎԱԾ ԿԱԶՄԱԿԵՐՊՈՒԹՅՈՒՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 

	1. ՀՀ տարածքային կառավարման և ենթակառուցվածքների նախարարություն
	06.03.2025թ.

	
	N ԴԽ/14.1/7352-2025

	Դիտողություններ և առաջարկություններ չկան
	Ընդունվել է 

	2. ՀՀ ֆինանսների նախարարություն 
	26.02.2025թ.

	
	N 01/11-4/3749-2025

	     Առաջարկվում է նախագծի 1-ին կետի 1-ին ենթակետում հստակեցնել՝ դրանով առաջարկվող կարգավորման պայմանները կիրառվում են մինչև նախագծային փաստաթղթերի մշակման աշխատանքների գնման գործընթացը սկսելը, թե՝ պայմանագիրը կնքվելուց հետո:
	Ընդունվել է
Կատարվել է համապատասխան լրացում

	3. ՀՀ շրջակա միջավայրի նախարարություն
	24.02.2025թ.

	
	N 1/04.5/1890-2025

	Խնդրահարույց է լիցաքավորման կայան և տերմինալ հասկացությունների նույնականացումը՝ հաշվի առնելով, որ մեկ կայանը կարող է ունենալ մի քանի տերմինալներ։

	Ընդունվել է
Կատարվել է համապատասխան փոփոխություն

	4. ՀՀ աշխատանքի և սոցիալական հարցերի նախարարություն
	27.02.2025թ.

	
	N ՆՄ/ԳԽ-2/5101-2025

	Նախագծի 1-ին կետի 1-ին պարբերության մեջ նշված է հետևյալը․«, ընդ որում, Հայաստանի Հանրապետության պետական և համայնքային միջոցների հաշվին իրականացվող շինարարական ծրագրերի տեխնիկական պայմանների ձեռքբերումը մինչև նախագծային փաստաթղթերի մշակման աշխատանքների մեկնարկն իրականացվում է բացառապես ծրագրերի պատվիրատու հանդիսացող պետական մարմինների և համայնքների կողմից», եթե նշվածը նշանակում է, որ տեխնիկական պայմանները պետք է պատվիրատուն ստանա մինչև նախագծող կազմակերպության հետ պայմանագիր կնքելը (մեկնարկը հասկացվում է պայմանագիրը ուժի մեջ մտնելը), ապա սա լուրջ խնդիր է, որովհետև տեխնիկական պայմանների ստացման համար անհրաժեշտ հզորությունների հաշվարկի համար նախարարությունները համապատասխան մասնագետներ չունեն:
Ուստի առաջարկում եմ շարադրել հետևյալ կերպ. «, ընդ որում, Հայաստանի Հանրապետության պետական և համայնքային միջոցների հաշվին իրականացվող շինարարական ծրագրերի տեխնիկական պայմանների ձեռքբերումը իրականացվում է բացառապես ծրագրերի պատվիրատու հանդիսացող պետական մարմինների և համայնքների կողմից, հիմք ընդունելով ընտրված նախագծային կազմակերպության կողմից անհրաժեշտ հզորությունների վերաբերյալ տրամադրված  հաշվարկները»։
	Ընդունվել է մասնակի
Կատարվել է համապատասխան վերաձևակերպում

	5. ՀՀ կրթության, գիտության, մշակույթի և սպորտի նախարարություն
	19.02.2025թ.

	
	N 01/20-1/4724-2025

	Դիտողություններ և առաջարկություններ չկան
	Ընդունվել է 

	6. ՀՀ առողջապահության նախարարություն
	27.02.2025թ.

	
	N ԱԱ//5823-2025

	Դիտողություններ և առաջարկություններ չկան
	Ընդունվել է 

	7. ՀՀ ներքին գործերի նախարարություն
	17.02.2025թ.

	
	N 43/6/39120-25

	Դիտողություններ և առաջարկություններ չկան
	Ընդունվել է 

	8. ՀՀ պաշտպանության նախարարություն
	27.02.2025թ.

	
	N ՊՆ/510/2368-2025

	Դիտողություններ և առաջարկություններ չկան
	Ընդունվել է 

	9. ՀՀ բարձր տեխնոլոգիական արդյունաբերության նախարարություն
	24.02.2025թ.

	
	N 01/17.2/1513-2025

	Նախագծի 1-ին կետի 11-րդ ենթակետում «և «հաշմանդամների»» բառերը հանել, քանի որ Հայաստանի Հանրապետության կառավարության 2015 թվականի մարտի 19-ի N 596-Ն որոշման հավելված N 5-ում «հաշմանդամների» բառի այլ հոլովաձևով կիրառություն առկա չէ:
	Ընդունվել է
Կատարվել է համապատասխան փոփոխություն

	10. ՀՀ էկոնոմիկայի նախարարություն
	18.02.2025թ

	
	N 01/2993-2025

	Դիտողություններ և առաջարկություններ չկան
	Ընդունվել է 

	11. Երևանի քաղաքապետարան
	19.03.2025թ․

	
	N 01/29952-25

	Նախագծով առաջարկվող փոփոխությունները «Քաղաքաշինության մասին» օրենքի և Հայաստանի Հանրապետության կառավարության 2015 թվականի մարտի 19-ի N 596-Ն որոշման և այլ իրավական ակտերի տեսանկյունից խնդրահարույց են, հակասում են այդ իրավական ակտերին և լրացուցիչ քննարկման կարիք ունեն:
Նկատի ունենալով Նախագծով առաջարկվող փոփոխությունների կարևորությունը, խնդրահարույց կարգավորումների ծավալը և այն հանգամանքը, որ առաջարկվող կարգավորումները անմիջականորեն առնչվում են տեղական ինքնակառավարման մարմինների գործունեությանը՝ առաջարկում ենք նախատեսվող փոփոխությունները քննարկել և համաձայնեցնել աշխատանքային կարգով, քանի որ Նախագծի նման տեսքով ընդունումը հանգեցնելու է տեղական ինքնակառավարման մարմինների գործունեության խաթարմանը և խոչընդոտներ ստեղծելու Հայաստանի Հանրապետության կառավարության 2015 թվականի մարտի 19-ի N 596-Ն որոշման կիրառման համար: 	
Բացի այդ, հայտնում ենք, որ Նախագծի ընդունման հիմնավորումն էական նշանակություն ունի Նախագծով առաջարկվող փոփոխությունների անհրաժեշտությունը և դրանց իրավաչափությունը գնահատելու համար, մինչդեռ Նախագծին կից ներկայացված հիմնավորման մեջ բացակայում են Նախագծով առաջարկվող փոփոխությունների վերաբերյալ հիմնավոր վերլուծությունները, գործնականում առկա խնդիրները և դրանց լուծման նպատակով առաջարկվող կարգավորումների ընդունման անհրաժեշտությունը, ինչը թույլ չի տալիս գնահատելու Նախագծով առաջարկվող փոփոխությունները:
1. Նախագծի 1-ին կետի 1-ին ենթակետով առաջարկվում է նախատեսել, որ Հայաստանի Հանրապետության պետական և համայնքային միջոցների հաշվին իրականացվող շինարարական ծրագրերի տեխնիկական պայմանների ձեռքբերումը մինչև նախագծային փաստաթղթերի մշակման աշխատանքների մեկնարկն իրականացվում է բացառապես ծրագրերի պատվիրատու հանդիսացող պետական մարմինների և համայնքների կողմից, մինչդեռ «Քաղաքաշինության մասին» օրենքի 6-րդ հոդվածի համաձայն՝ կառուցապատողները պարտավոր են քաղաքաշինական գործունեություն իրականացնելու համար ճարտարապետահատակագծային առաջադրանք, այդ թվում` ինժեներական ենթակառուցվածքների նախագծման ելակետային տվյալներ կամ տեխնիկական պայմաններ ստանալ տեղական ինքնակառավարման համապատասխան մարմիններից, իսկ Հայաստանի Հանրապետության կառավարության 2015 թվականի մարտի 19-ի N 596-Ն որոշման համաձայն՝ տեխնիկական պայմաններ կամ ելակետային տվյալները ինժեներական ենթակառուցվածքի համակարգերին միանալու նախագծման պայմաններ են, որոնք տրվում են մատակարար կազմակերպությունների կողմից իրավասու մարմնին` վերջինիս հարցման հիման վրա:
	Չի ընդունվել
Մեկնաբանությունը ընդհանրական է և հիմնավորված չէ, Նախագծում որևէ հակասական դրույթ առկա չէ:
Տվյալ իրավակարգավորումը գործել է տարիներ շարունակ, առաջարկվում է դիտարկել նաև ՀՀ ԿԱ քաղաքաշինության պետական կոմիտեի նախագահի 11.09.2017թ N128-Ն հրամանը: 

	2. Նախագծի 1-ին կետի 2-րդ ենթակետով առաջարկվող փոփոխությունները հակասում են «Էլեկտրոնային փաստաթղթի և էլեկտրոնային թվային ստորագրության մասին» օրենքին, քանի որ նույն օրենքի համաձայն՝ Էլեկտրոնային փաստաթուղթը՝ տեղեկություն է գրանցված նյութական կրիչի վրա էլեկտրոնային եղանակով, վավերացված էլեկտրոնային թվային ստորագրությամբ։ Բացի այդ, Նախագծից պարզ չէ թե ինչ խիստ նույնականացման այլ գործիքների կիրառման մասին է խոսքը:
	Ընդունվել է
Կատարվել է համապատասխան փոփոխություն, պարբերությունը հանվել է

	3. Նախագծի 1-ին կետի 3-րդ, 4-րդ, 5-րդ, 6-րդ, 7-րդ, 9-րդ, 10-րդ, 12-րդ ենթակետերով նախատեսված կարգավորումները անհասկանալի են, հակասում են նույն կետերում ամրագրված կարգավորումներին և քննարկման կարիք ունեն: 
Միաժամանակ, նշված ենթակետերով առաջարկվում է լրացումներ կատարել ռիսկայնության տարբեր աստիճաններ ունեցող օբյեկտների ցանկերում, ինչը հաշվի առնելով տարբեր ռիսկայնության աստիճանի օբյեկտների համար քաղաքաշինական գործունեության իրականացման կարգը՝ վերանայման և քննարկման կարիք ունի՝ հաշվի առնելով նաև այն հանգամանքը, որ նախատեսվող որոշ աշխատանքներ առանց համապատասխան շինարարության թույլտվության իրականացնելը կարող է հանգեցնել շենքերի և փողոցների վնասմանը, ասֆալտապատման միջին նորոգում իրականացված փողոցի ա/բ ծածկույթի հատմանը, շենք-շինությունների արտաքին (քաղաքաշինական և ճարտարապետական) տեսքի աղավաղմանը, ինչպես նաև հակառակը: 
	Չի ընդունվել
Հարկ է նշել, որ յուրաքանչյուր ասֆալտապատման աշխատանք, այդ թվում միջին նորոգման՝ նախքան իրականացնելը պետք է իրավասու մարմնի կողմից ստանա համապատասխան հիմնավորում ինժեներական հաղորդակցուղիների մատակարար կազմակերպությունների տեխնիկական պայմանների ձեռք բերման միջոցով, որի չապահովման պարագայում  ասֆալտապատված մակերեսը պարբերաբար կենթարկվի անորոշ փոփոխությունների: Քաղաքաշինությունը միայն ասֆալտապատում չէ, այն աշխատանքների համալիր է, որն իրականացվում է փոխհամաձայնեցման սկզբունքով խնդիրների տրամաբանական լուծմամբ, այն ստատիկ բնույթ կրել չի կարող, ուստի և որևէ ասֆալտապատման աշխատանք (որն ինքնանպատակ չէ) երկարաժամկետ հատվածում <չխաթարելու> համար՝ վերջինս կատարելուց առաջ պետք է հիմնավորվի համաձայնեցված գործողություններով:

	4. Նախագծի 1-ին կետի 8-րդ ենթակետով առաջարկվում է նախատեսել միջինից բարձր ռիսկայնության աստիճանի դասակարգում ունեցող օբյեկտները:
Այս առումով հայտնում ենք, որ Հայաստանի Հանրապետության կառավարության 2015 թվականի մարտի N 596-Ն որոշման N 1 հավելվածի 27-րդ կետի 3-րդ ենթակետի համաձայն՝  միջինից բարձր ռիսկայնության աստիճանի (III կատեգորիայի) օբյեկտների թվին են դասվում II և IV կատեգորիաների ռիսկայնության օբյեկտների միջակայքում բնութագրող ցուցանիշներ ունեցող օբյեկտները, որոնց նախագծային փաստաթղթերը ենթակա են պարզ փորձաքննության:
 Հաշվի առնելով նշվածը՝ հայտնում ենք, որ առաջարկվող կարգավորումների նախատեսման անհրաժեշտությունը անհասկանալի է, իսկ առաջարկվող կարգավորումները և միջինից բարձր ռիսկայնության աստիճանի օբյեկտների առաջարկվող ցանկը քննարկման և հիմնավորման կարիք ունի:
	Չի ընդունվել
Նախագծի 1-ին կետի 8-րդ ենթակետով սահմանվել են համապատասխան օբյեկտներ, որոնք մինչ այդ ներառված չեն եղել գործող փաստաթղթում, ուստի ներկայացվածը հստակ է:

	5. Նախագծում առկա են նաև բազմաթիվ միմյանց հակասող կարգավորումներ, օրինակ՝ բջջային կապի բազային կայանքների տեղակայման, նորոգման, արդիականացման աշխատանքները դասվում են ինչպես միջին ռիսկայնություն ունեցող, այնպես էլ միջինից բարձր ռիսկայնության աստիճան ունեցող օբյեկտների շարքին և այլն, բացի այդ, Նախագծով առաջարկվող ձևակերպումները անհասկանալի են և հստակեցման կարիք ունեն:
[bookmark: _GoBack]Նկատի ունենալով վերոգրյալը՝ հայտնում ենք, որ Նախագիծը շահագրգիռ մարմինների, այդ թվում՝ Երևանի քաղաքապետարանի հետ քննարկման և համաձայնեցման կարիք ունի:
	Չի ընդունվել
Մեկնաբանությունը մասնագիտական չէ, բջջային կապի համար ավելի ցածր ռիսկայնության  դասակարգումը առանձնացված է ըստ առկա բազմակի օգտագործման օրինակելի նախագծերի:

	12. ՀՀ կադաստրի կոմիտե
	03.03.2025թ.

	
	N ՍԹ/3425-2025

	   Նախագծի 1-ին կետի 8-րդ ենթակետով նախատեսվում է Ցանկ N 2-ից հետո լրացնել նոր՝ Ցանկ N 2.1, որի 1-ին կետով սահմանվում է, որ միջինից բարձր ռիսկայնության աստիճան ունեցող (II և IV կատեգորիաների ռիսկայնության օբյեկտների դասին չպատկանող, սակայն այդ միջակայքում բնութագրային ցուցանիշներ ունեցող բնակելի և հասարակական նշանակության) օբյեկտների նախագծային փաստաթղթերը ենթակա են քաղաքաշինական պարզ փորձաքննության: Միաժամանակ 2-րդ կետի 5-րդ ենթակետի համաձայն՝ միջինից բարձր ռիսկայնության (lII կատեգորիայի) օբյեկտների թվին են դասվում II և IV կատեգորիաների ռիսկայնության օբյեկտների դասին չպատկանող, սակայն այդ միջակայքում բնութագրային ցուցանիշներ ունեցող հասարակական (այդ թվում՝ բազմաֆունկցիոնալ) նշանակության շենքերի կառուցման և վերակառուցման աշխատանքները:
   Նշված ձևակերպումներից պարզ չէ, թե ինչ բովանդակություն ունի II և IV կատեգորիաների ռիսկայնության միջակայքը, և ինչպես է որոշվելու կոնկրետ օբյեկտի՝ համապատասխան բնութագրային ցուցանիշներ ունենալու կամ չունենալու հանգամանքը:
   Ելնելով վերոգրյալից՝ իրավական որոշակիություն ապահովելու նպատակով առաջարկում ենք նշված դրույթները հստակեցնել՝ սպառիչ սահմանելով օբյեկտը միջինից բարձր ռիսկայնության (lII կատեգորիայի) օբյեկտների թվին դասելու համար բնութագրային անհրաժեշտ ցուցանիշները:
	Ընդունվել է մասնակի
Կատարվել է մասնակի լրացում բլոկավորված  կառուցապատման  բնակելի տների և հասարակական նշանակության ,մի շարք օբյեկտների մասով
Միաժամանակ հարկ է նշել, որ առ այսօր II և IV կատեգորիաների ռիսկայնության միջակայքը որոշվում է ՀՀ կառ. 2015թ մարտի 19-ի N596-Ն որոշմամբ հաստատված II և IV ռիսկայնության  կատեգորիայի օբյեկտների ցանկերի համադրությամբ, ինչը մինչ այժմ չի հանգեցրել որևէ խնդրի, որևէ պատվիրատուի համար:

	13․ ՀՀ պետական գույքի կառավարման կոմիտե
	19.02.2025թ.

	
	N 01/09.10/1197-2025

	Նախագծի վերաբերյալ առաջարկում ենք հետևյալը.
1. Նախագծի 1-ին կետն անհրաժեշտ է շարադրել հետևյալ խմբագրությամբ՝
«1. Հայաստանի Հանրապետության կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման մեջ կատարել հետևյալ լրացումները և փոփոխությունները.»,
	Ընդունվել է
Կատարվել է համապատասխան փոփոխություն

	2. Հաշվի առնելով այն հանգամանքը, որ Նախագծի 1-ին կետի 3-10-րդ ենթակետերով լրացումներ և փոփոխություններ են կատարվել N 4 Հավելվածում՝ անհրաժեշտ է նշված երթակետերը միավորել և ներկայացնել մեկ ենթակետով՝ համապատասխան պարբերություններով, ինչպես նաև Նախագծի 1-ին կետի 11-րդ և 12-րդ ենթակետերով լրացում և փոփոխություն է կատարվել N 5 Հավելվածում, անհրաժեշտ է միավորել մեկ  ենթակետով՝ համապատասխան պարբերություններով։
	Ընդունվել է մասնակի
Կատարվել է համապատասխան փոփոխություն

	              14. ՀՀ քաղաքաշինության, տեխնիկական և հրդեհային անվտանգության տեսչական մարմին 
	24.02.2025թ.

	
	N ՔՏՄ/11.03/5114-25

	Դիտողություններ և առաջարկություններ չկան
	Ընդունվել է 

	              15. Հայաստանի շինարարների միություն
	03.03.2025թ.

	
	N ՀՇՄ 19

	Դիտողություններ և առաջարկություններ չկան
	Ընդունվել է 

	              16. «ԵՐԵՎԱՆՆԱԽԱԳԻԾ» ՓԲԸ   
	03.03.2025թ.

	
	N 40/25157-25

	Դիտողություններ և առաջարկություններ չկան
	Ընդունվել է 

	              17. Ճարտարապետության և շինարարության Հայաստանի ազգային համալսարան    
	28.02.2025թ.

	
	N Ե/171-25

	Դիտողություններ և առաջարկություններ չկան
	Ընդունվել է 

	              18. ՀՀ ՆԳՆ «Սեյսմիկ պաշտպանության տարածքային ծառայություն» ՊՈԱԿ      
	27.02.2025թ.

	
	N 100/452

	Դիտողություններ և առաջարկություններ չկան
	Ընդունվել է 

	              19. «Հայնախագիծ» ԲԲԸ 
	26.02.2025թ.

	
	N 70/վա

	Դիտողություններ և առաջարկություններ չկան
	Ընդունվել է 

	16․ «Կառուցապատողների հայկական ասոցիացիա»
հասարակական կազմակերպություն
	

	
	

	ՀՀ քաղաքաշինության կոմիտեի 2025 թվականի փետրվարի 25-ի N 03/14.2/1443-2025 գրությանը սահմվանված ժամկետում պատասխան չի ներկայացվել։
	



